
1.. ތައާރަފު 
ކޯސްޓަލް މޮޑިފިކޭޝަންއަކީީ، ރަށްތަކުގެ ވަށައިގެން ގުދުރަތީ ގޮތުން އުފެދިފައިވާ ކޯސްޓަލް ސަރަހައްދަށް ބޮޑެތި ބަދަލުތައް އަންނަ ކަމެކެވެ. މިގޮތުން ފަރު ހިއްކުމާއި، ކަނޑުފަޅުން
ވެލި ނެގުމާއި، ތޮށިލުންފަދަ ކަންތައްތަކުގެ ތެރެއިން ކޯސްޓަލް ސަރަހައްދަށް ގެންނަ ބަދަލުތަކުން ރަށްތަކުގެ ގުދުރަތީ ނިޒާމުތަކަށް އިޔާދަނުކުރެވޭ ވަރުގެ ގެއްލުން ލިބި،
ކައިރީގައިވާ އެހެން ރަށްތަަކަށްވެސް ދިގުމުއްދަތަކަށް މިކަމުގެ އަސަރު ފޯރައެވެ. ކަން މިހެން އޮތްއިރު، ކޯސްޓަލް ސަރަހައްދަށް އެއްވެސް ބަދަލެއް ގެނެވޭނީ އެންވަޔަރަންމަންޓަލް
އިމްޕެކްޓް އެސެސްމަންޓް )މީގެފަހުން އެސެންމަންޓް( ހަދާ އެންވަޔަރަންމަންޓަލް ޕްރޮޓެކްޝަން އެޖެންސީ )މީގެފަހުން އީޕީއޭ(ގެ ހުއްދަ ލިބުމަށްފަހުއެވެ. މި ދިރާސީ ވޭދަނަ

ބިނާކޮށްފައިވަނީ ކ. ތުނބަފުށި އަދި ތުނބަފަޅުގެ ކޯސްޓަލް ސަރަހަށްދަށް ގެނައި ބަދަލުތަކުގެ މައްޗަށެވެ. 



2. ރަށް އޮތް ސަރަހައްދު 
ތުނބަފަޅަކީ އުތުރު މާލެ އަތޮޅު ފަރުގައި، ހެލެނގިލި ކައިރީގައި އޮންނަ ފަޅެކެވެ. މިފަޅާއި އެންމެ ކައިރީގައިވާ މީހުންއުޅޭ ރަށްތަކަކީ ގާފަރު އަދި ދިއްފުށްޓެވެ. ތުނބަފުށިއަކީ ކާފު
އަތޮޅުގައި އޮންނަ ކުޑަ ފަޅުރަށެކެވެ. 22 އޯގަސްޓް 1999 ގައި މިރަށްވަނީ މިނިސްޓްރީ އޮފް ފިޝަރީސް އެންޑް އެގްރިކަލްޗަރުން، މއ.ޗަމްޕާގޭ، މުހައްމަދު މޫސާއަށްް ޒިރާއީ
)agricultural(  މަޝްރޫއުތަކަށް ހާއްސަގޮތެއްގައި ކޯލިވެރިކަމާއި މަހުގެ ބާވަތްތައް ތައްޔާރުކުރުމަށް ކުއްޔަށް ދޫކޮށްފައެވެ. އޭރު މިނިސްޓްރީ އޮޮފް ފިޝަރީސް އެންޑް

އެގްރިކަލްޗަރުން މިރަށް ދޫކުރިއިރު ރަށުގެ ބައެއްގެ ގޮތުގައި އޮތީ ފިގަރ 1 ގެ ކަނާތްފަރާތުން ފެންނަ ބައި އެކަންޏެވެ. 






 ކ. ތުނބަފުށި އަދި ތުނބަފަޅުގެ ކޯސްޓަލް ސަރަހަށްދަށް ބަދަލުގެނައުން

ފިގަރ 1. ތުނބަފުށި، ތުނބަފަޅު 
މަސްދަރު: ގޫގުލް އާތު 



ދިވެހި ސަރުކާރުގެ ހުއްދައަކާނުލައި ތުނބަފަޅު ހިއްކާފައިވުން: މިފަދަ ހުއްދައެއް ލިބެނީ، އެސެސްމަންޓް )ކުއްޔަށް ހިފާފައިވާ ފަރާތުން އަގުދައްކައިގެން( ހަދައި، އީޕީއޭއިން އެ
އެސެސްމަންޓް ފާސްކުރުމުންނެވެ. 

ތުނބަފަޅު ހިމެނޭ ފަޅުގެ ސަރަހައްދު ކުނި އެޅުމަށް ބޭނުންކުރުން: އީފީއޭއިން ކުރި ތަހުގީގުން އެނގުނުގޮތުގައި، ކުނި އަޅާ ސަރަހައްދެއްގެ ގޮތުގައި ފަޅު ބޭނުުންކޮށްފައި ވެއެވެ.
އަދި އެތަނަށް ކުނިބުނި، ބެޓަރި، އަދި ތެޔޮ ބެރު ފަދަ ތަކެތި އުކާފައިވާކަން ހާމަވިއެވެ. މިފަދަ ތަކެތިން ކަނޑުގެ މާހައުލަށް ލީކުވަމުންދިޔަކަންވެސް ފާހަގަކުރެވުނެވެ

 .)Robinson, 2011(

3. މައްސަލަ އަދި އެންވަޔަރަންމަންޓަލް ޕްރޮޓެކްޝަން އެޖެންސީގެ ރައްދު



2011 ވަނަ އަހަރު، ތުނބަފުށި ބޮޑު ކުރުމަށްޓަކައި އެރަށް އޮތް ފަރުގެ ބޮޑު ސަރަހައްދެއް ވަނީ ހިއްކާފައެވެ. އެސެސްމެންޓަކާ ނުލާ ފަރު ހިއްކާ އެރަށުގެ ކޯސްޓަލް ސަރަހައްދަށް
ބަދަލުގެނެސްފައިވާތީ އީޕީއޭއިން ވަނީ މިއީ ގަވާއިދާއި ހިލާފަށް ގެނެސްފައިވާ ބަދަލުތަކެއް ކަމަށް ނިންމާފައެވެ. އަދި އީޕީއޭއިން ބުނި ގޮތުގައި، މިކަމުގެ ސަބަބުން ލިބުނު ގެއްލުން
ވަޒަން ކުރުމަށް، އީޕީއޭގެ މުވައްޒަފުން ތިން ފަހަރެއްގެ މަތިން އެ ރަށަށް ދަތުރުކުރިއެވެ. މިކަމުގެ ސަބަބުން ކޮށްފައިވާ އަސަރުތައް  އޭރު ސާފުވެފައި ނުވިނަމަވެސް، ކ. އަތޮޅުގެ
މަސްވެރިން ބުނެފައިވާގޮތުން، މިކަމުގެ ސަބަބުން އެސަރަހައްދުގެ އެންވެރިކަމަށް ނޭދެވޭ އަސަރުވަނީ ފޯރާފައެވެ. އީޕީއޭގެ ހުއްދަ ލިބިގެން ކޯސްޓަލްް ސަރަހައްދަށް ބަދަލުގެނައި

ނަމަވެސް އޭގެ ސަބަބުން އެ ސަރަހައްދަށް އިޔާދަނުކުރެވޭޭ ގެއްލުން ލިބެއެވެ. ސަބަބަކީ ފަރާއި ފަޅު ކުރިން އޮތް ހާލަތަށް އަނބުރާ ރުޖޫއަނުކުރެވޭނެތީއެވެ. 



4. ގާނޫނީ ގޮތުން ފާހަގަކުރެވޭ ކަންކަން 
 

ތިމާވެށްޓަށް ދޭ ގެއްލުންތަކަށް ޖޫރިމަނާ ކަނޑައެޅުމާއި ބަދަލު ހޯދުމުގެ ގަވާއިދު )2011( ގައި ބަޔާންކޮށްފައިވާ ގޮތުން، ގެއްލުން ދީފައިވާ ސަރަހައްދު 5 އަކަ މީޓަރަށްވުރެ
ބޮޑުނަމަ،  ގެއްލުންދީފައިވާ މުއްދަތާއި، އެެސަރަހައްދުގެ ބޮޑުމިނަށް ބަލައި ގެއްލުން ވަޒަންކުރެވިދާނެއެވެ. އަދި ތިމާވެށްޓަށް ގެއްލުން ލިބޭ ފަދަ އަމަލުތައް ތަކުރާރުވާނަމަ ކުށުގެ
ބާވަތަށާއި، ކުށް ތަކުރާރުކުރުމުގެ ދޭތެރޭގައި ހޭދަވާ ވަގުތާއި، ކުށް ތަކުރާރު ކުރާ އަދަދަށް ބަލައި، އެކަމަށް ދެވޭ އަދަބު އިތުރުކުރެވިދާނެއެވެ. މީގެ އިތުރުން، އިދާރީގޮތުން
ފުރިހަމަކުރަންޖެހޭ މަރުހަލާތަކާއި ލިޔެކިޔުންތައް ފުރިހަމަ ނުކުރާނަމަ، ޖޫރިމަނާ އިތުރުކުރެވިދާނެއެވެ )EPA, 2011/R-9, clause 5.1(. އަދި މިގަވާއިދަށް ރިއާޔަތްކޮށް،

.)Robinson, 2011( ެމިކަމުގައި ލިބުނު ގެއްލުން އަގުކޮށްފައިވަނީ އަކަ މީޓަރަކަށް 65،000 ރުފިޔާގެ މަގުންނެވ



 ތުނބަފުށި ކުއްޔަށް ނަގާފައިވާ ފަރާތުން ގިނަ ކުށްތަކަކަށް އަރައިގެންފައިވެއެވެ. އެއީ: 






އީޕޭއޭއިން އަންދާޒާ ކޮށްފައިވާގޮތުން، މިކަމުގެ ސަބަބުން ލިބުނު ގެއްލުމުގެ އަގު 2،730،293،566 ރުފިޔާއަށް އަރައެެވެ. ނަމަވެސް، މޫދުން ވެލިނެގުމުގެ ސަބަބުން ލިބުނު
ގެއްލުން ހިމެނިނަމަ، ޖުމުލަ ގެއްލުމުގެ އަގު މިއައްވުރެ އިތުރުވާނެއެވެ. މޫދުން ވެލިނެގުމުގެ ސަބަބުން އޮޔާދާ ކިލަނބުން، އެސަރަހައްދަކާއިި އެތަކެއް ކިލޯމީޓަރެއް ދުރުގައިވާ
ފަރުތަކަށްވެސް ގެއްލުން ލިބިފައިވެއެވެ )Robinson, 2011(. ނަމަވެސް ލިބުނު މާހައުލީ ގެއްލުމަށް ބަލައި، ތުނބަފުށި ކުއްޔަށް ހިފާފައިވާ ފަރާތް ޖޫރިމަނާ ކުރީ 100

 މިލިއަން ރުފިޔާއިންނެވެ )Lubna, 2011(. މިއީ، ތިމާވެށި ރައްކާތެރިކޮށް ދެމެހެއްޓުމާ ބެހޭ ގާނޫނު )1993(ގެ ދަށުން ޖޫރިމަނާކުރެވޭނެ އެންމެ ބޮޑު އަދަދެވެ. 

މި ނިންމުމާއި ދެކޮޅަށް ތުނބަފުށި ކުއްޔަށް ހިފާފައިވާ ފަރާތުންވަނީ ކޯޓަށް މައްސަލަ ހުށަހަޅާފައެވެ. މިގޮތުން މިފަދަ ކަންކަމުން ލިބޭ ގެއްލުން ވަޒަންކުރުމުގެ ފަންނީ ގާބިލުކަން ދިވެހި
ސަރުކާރުގައި ނެތްކަަމަށް ކުންފުނިން ވަނީ ވަކާލާތުކޮށް 100 މިލިއަން ރުފިޔާގެ ޖޫރިމަނާއަކީ މާބޮޑު އަދަދެެއްކަމަށް ބުުނެފައެވެ )Lubna, 2011(. މި މައްސަލައިގައި އީޕީއޭގެ
ނިންމުމާއި ދެކޮޅަށް ކުންފުނި ދިފާއުކޮށް ވަކާލާތުކުރީ ތިމާވެށްޓާބެހޭ ފުންނާބުއުސް ތަޖުރިބާކާރުންނެވެ. ދިފާއުގައި އީޕީއޭއިން ބުނެފައިވަނީީ، ކަނޑައެޅި ޖޫރިމަނާގެ އަދަދަކީ، ލިބުނު
ގެއްލުން ބެލުމަށް ހެދި އެސެސްމެންޓުތަަކުގައި އަންދާޒާކުރި އަދަދަށް ވުރެވެސް ދަށް އަދަދެެއް ކަމުގައެވެ. ފަރުތަކަށް އަންނަ ބަދަލުތަކަކީ އޭގެ ސަބަބުން އިޔާދަނުކުރޭ ގެއްްލުން ލިބި

ދިގު މުއްދަތަކަށް އޭގެ އަސަރުތައް ފެންނާނެކަމެކެވެ. އަދި މިއީ އޭގެ ސަބަބުން އަންނަން އޮތް ޖީލުތަކަށް ލިބެންހުރި ވަސީލަތްތަކުން މަހުރޫމުވުމަށް މަގުފަހިވާނެކެމެކެވެ. 

ކުންފުނީގެ ފަރާތުން މައިގަނޑު ގޮތެއްގައި ވަކާލާތުކުރީ އެބަދަލުތައް ގެނައުމުގެ ކުރީގައި ތިމާވެށި ކުރިން އޮތް ހާލަތު ނޭނގޭކަމަށާއި، އެހެންކަމުން މިފަދަ ބޮޑު ޖޫރިމަނާއެއް
ނުކުރެވޭނެކަމަށާއި އަދި އެފަދަ ޖޫރިމަނާއެއް ކުރުމަށް ހުއްޖަތެއް ނެތްކަމަށެވެ. ކޯޓުން މައްސަލަ ނިންމީ އީޕީއޭއިން ކޮށްފައިވާ ޖޫރިމަނާ މުރާޖައާ ކުރުމުގެ ބަދަލުގައި، އެޖޫރިމަނާ ބާތިލު

 .)Azif, 2011(( ެކުރުމަށެވެ. ފަނޑިޔާރު ފާހަގަކުރިގޮތުގައި، މައްސަލަ ރައްދުވާފަރާތުން ތިމާވެށްޓާއިބެހޭ ގަވާއިދާއި ހިލާފުވެފައިވާކަން އީޕީއޭއަށް ސާފުކޮށްދެވިފައި ނުވެއެވ

.




ކ. ތުނބަފުށި އަދި ތުނބަފަޅުގެ ކޯސްޓަލް ސަރަހަށްދަށް ބަދަލުގެނައުން 





މި މައްސަލައަށް ބަލާއިރު، ކޯޓުތަކުގެ ނިޒާމުގައި ތިމާވެށީގެ މައްސަލަތަކާގުޅޭ މައުލޫމާތު މަދުކަމާއި، އަދި މިފަދަ މައުލޫމާތަށް ކޯޓުތަކުން އަހުލުވެރިކުރުވުުމުގެ މުހިންމުކަން

ފާހަގަކުރެވެއެވެ. 

5. މިކަން ތަކުރާރުވުމުގެ ފުރުސަތު 
ކަނޑުފަޅު ހިއްކުންފަދަ ކަންކަމުގައި އަމަލުކުރަންޖެހޭ އުސޫލުތަކަށް ތަބާނުވެ، މިފަދަކަންކަން ކުރުމުގެ ފުރުސަތު އޮތުމުން، އެސެސްމަންޓް ނަހަދައި އެހެން ފަރާތްތަކުންވެސް މިފަދަ
 އަމަލުތައް ހިންގުމަކީ އެކަށީގެންވާ ކަމެކެވެ. ހާއްސަކޮށް، އުސޫލުތަކަށް ތަބާނުވެ މިފަދަކަމެއް ކުރުމުން އެކަށީގެންވާ އަދަބު ނުލިބުމުގެ ސަގާފަތެއް އޮތުމުން މިފަދަ އަމަލުތައް
ހިންގުމުގެ ފުރުސަތު ބޮޑުވެއެވެ. އަދި ޖޫރިމަނާ ކުރިނަމަވެސް، ތިމާވެށީގެ މިފަދަ ކުށްކޮށްގެން ކުންފުނިތަކަށް ލިބޭ ފައިދާއަށްވުރެ ކުޑަ ޖޫރިމަނާއެއް ކަަނޑައަޅާނަމަ، އެކަމުން ނާޖާއިޒު
ފައިދާނެގުމުގެ ފުރުސަތު އެބައޮތެވެ. މިހެންކަމުން، ކޯސްޓަލް ސަރަހައްދަށް ގާނޫނީ އިމުގެ ބޭރުން ގެންނަ ބަދަލުތައް ހުއްޓުވުމަށް އިތުރު އުސޫލުތައް އަވަހަށް ބޭނުންވެއެވެ. އަދި

މިފަދަ ކުށްތަކަށް އަދަބުދެވޭނެ ހަރުދަނާ އޮނިގަނޑެއް ބޭނުންވެއެވެ. 



6. މޮނީޓަރުކުރުން
މިކަމުގެ ސަބަބުން ތުނބަފަޅާއި ތުނބަފުށްޓަށް އަދި ކައިރީގައި ހުރި ރަށްތަކާއި ސަރަހައްދަށް ކުރި އަސަރު މޮނީޓަރު ކޮށްފައި ނުވެއެވެ. ފަޅުރަށްތައް ކުއްޔަށް ދޫކުރާ ފަރާތުގެ
ހައިސިއްޔަތުން، މިނިސްޓްރީ އޮފް ފިޝަރީސް އެންޑް އެގްރިކަލްޗަރުން، ތިމާވެށްޓަށް ބޮޑު ގެއްލުމެއް ލިބުމުގެ ކުރިން ގާނޫނީ އިމުގެ ބޭރުން ކުރާ މިފަދަ ކުށްތައް މޮނީޓަރުކޮށް
ރިޕޯޓުކޮށް ހުއްޓުވޭނެ އިންތިޒާމުތަކެއް އެކަށައަޅަންޖެހެއެވެ. ތުނބަފަޅަށް ބަލާއިރު، މިހާދިސާގެ ކުރީގައިވެސް އެސެސްމަންޓް ނަހަދައި، އަދި ހޯދަންޖެހޭ ހުއްދަތައް ނުހޯދައި

ފަޅުހިއްކުމުގެ އަމަލުތައް ހިންގާފައިވާކަމުގެ މައުލޫމާތު ލިބިފައިވެއެވެ. އަދި ފެންނަ ފެނުމުގައި އީޕީއޭއާއި ކަމާބެހޭ މިނިސްޓްރީއާާ ދެމެދު ހަރުދަނާ ގުޅުމެއް ނެތްކަން ފާހަގަކުރެވެއެވެ. 



7. ގުޅުންހުރި އެހެނިހެން މައްސަލަތައް 
2014 ވަނަ އަހަރު، ފަރު ހިއްކައިގެން ތުނބަފުށި ބޮޑުކުރުމަށް ކުރީގެ ހާދިސާގައި ހިމެނޭ ކުންފުންޏަށް ވަނީ އެސެސްމެންޓެއް ހަދައިދީފައެވެ )CDE, 2014(. އެސެސްމަންޓް
ރިޕޯޓުގައިވާގޮތުން، ފަރު ހިއްކާ ސަބަބަކީ ކާފު އަތޮޅުގައި އެމީހުންގެ ބޭނުމަށް އިތުރު ފަޅުރަށެއް ނެތުމުވެ. ނަމަވެސް، 1999 ވަނަ އަހަރު ކުއްޔަށް ދީފައިވަނީ ފަރެއް ނޫނެވެ،
ނަމަވެސް ފަޅުގެ އިރުމަތީ ފަރާތުގައި އޮތް ކުޑަ ރަށެވެ. އެންޓި-ކޮރަޕްޝަން ކޮމިޝަނުން ބުނެފައިވަނީ ކުއްޔަށްދިނުމުގެ އެއްބަސްވުމާއި ކުންފުނިން ހިލާފުވެފައިވާކަމަށެވެ. އެއީ
އެއްބަސްވުމުން ހުއްދަދީފައިނުވާ ކަންތައްތަކެއް ހިންގާފައިވާތީއެވެ. މިގޮތުން ކުންފުނިންވަނީ އެސެސްމަންޓް ނަހަދައި މޫދުން ވެލިނަގައި، ތޮށިލައި، އަދި ފަރު ހިއްކާފައެވެ. 2006
ވަނަ އަހަރުގެ މޭ މަހު، ފިޝަރީޒް މިނިސްޓްރީއިންވަނީ މި މައްސަލައިގައި ފިޔަވަޅު އެޅުމަށް އެންވަޔަރަންމަންޓް ރިސާޗް ސެންޓަރަށް )2008 ގައި އީޕީއޭ އުފެއްދުމުގެ ކުރިން
ތިމާވެށި މޮނިޓަރުކުރި އިދާރާ( އަންގާފައެވެ. ނަމަވެސް، ނޮވެމްބަރ 2006 ގައި މިނިސްޓްރީއިންވަނީ ކުލީގެ މުއްދަތު އިތުރުކުރުމަށް ހަމަ އެކުންފުންޏާއެކީ އިތުރު
އެއްބަސްވުމެއްގައި ސޮއި ކޮށްފައެވެ. ރައީސުލް ޖުމުހޫރިއްޔާ އުފެއްދި އެސެޓް ރިކަވަރީ ކޮމިޝަނުގެ ބަޔާނެއްގައި ވާގޮތުން، މިނިސްޓްރީއިން ތުނބަފުށި 1999 އިން 2004 އަށް
ދޫކޮށްފައިވަނީ އަހަރަކު 100 ރުފިޔާގެ ކުއްޔަކަށެވެ. ނަމަވެސް 2006 އިން ފެށިގެން 21 އަހަރުގެ މުއްދަތަކަށް ކުއްޔަށް ދީފައިވަނީ 100،000 ރުފިޔާއަށެވެ. އެހެނަސް،

 .)Haveeru, 2011( ެ2004 އިން 2006 އަށް، މިރަށް ދޫކޮށްފައިވަނީ އެއްބަސްވުމެއްނެތި، ކުއްޔެއްވެސް ނެތިއެވ



ކުއްޔަށް ހިފާފައިވާ ކުންފުނީގެ ވެރިފަރާތްކަމުގައިވާ މުހައްމަދު މޫސާ )ޗަމްޕާ މޫސާ( ފިޔަވައި މިކަމުގައި ޝާމިލުުވެފައިވާނެ އިތުރު ބަޔަކަށް އެއްވެސް ފިޔަވަޅެއް އަޅާފައިނުވެއެވެ. ފަޅު
ހިއްކުންފަދަ ކަންކަން ކޮންޓްރެކްޓް އުސޫލުން ކުރާ ފަރާތްތަކަށްވެސް އެމީހުން އެކުރަނީ ގާނޫނީގޮތުން ހުއްދަ ކަމެއްތޯ ނުވަތަ ނޫންތޯ އެނގެންޖެހެއެވެ. އަދި ކުންފުނީގެ ޒިންމާ މިފަދަ
ކަންކަމުގައި ފުޅާ ކުރަންޖެހެއެވެ. ތިމާވެށްޓަށް ދޭ ގެއްލުންތަކަށް ޖޫރިމަނާ ކަނޑައެޅުމާއި ބަދަލު ހޯދުމުގެ ގަވާއިދު )2011( ގައި ތިންވަނަ ފަރާތްވެސް ޝާމިލުވާތީވެ، މިފަދަ

އަމަލުތަކުގައި ބައިވެރިވާ އެންމެހައި ފަރާތްތަކުންވެސް ގާނޫނީ އިމުގެ ތެރޭގައި ހަރަކާތްތެރިވާން ޖެހެއެވެ. 



މިމައްސަލައާ ގުޅިގެން، އީޕީއޭގެ ޑިރެކްޓަރ ޖެނެރަލް ވަނީ އެމަގާމުން އިސްތިއުފާދީފައެވެ. އޭނަ ބުނިގޮތުގައި، މިއީ ސިޔާސީ މަސްލަހަތު އޮތް މައްސަލައެކެވެ. އަދި ޖޫރިމަނާ
ކޮށްފައިވަނީ ތިމާވެށްޓަށް ލިބުނު ގެއްލުމަކަށް ނޫނެވެ. މިކަން މުހިންމުވަނީ، މީގެކުރީގައިވެސް ތިމާވެށްޓަށް ގެއްލުންދިނުމުގެ އަމަލުތައް ހިންގާފައިވާތީއެވެ. ނަމަވެސް ގުޅުންހުރި
މުއައްސަސާތަކުން މިކަމުގެ ހައްސާސްކަން ވަޒަންނުކުރާހާ ހިނދަކު، މިފަދަ ކަންކަމަކީ ތިމާވެށްޓާއި ގުޅުންހުރި ކުށުގެ ގޮތުގައި ފާހަގައެއްނުކުރެެވޭނެއެވެ. މިހެންކަމުން،

މީގެކުރީގައިވެސް ތިމާވެށްޓަށް ބޮޑެތި ގެއްލުންދީ، އެއްވެސް ފިޔަވަޅެއް އަޅާފައި ނުވުމުގެ ފުރުސަތު އެބައޮތެވެ. 

8. ނިންމުން 



ދިވެހިރާއްޖޭގެ އެކި މިނިސްޓްރީތަކާއި މުއައްސަސާތަކުން ތިމާވެށްޓާއި ގުޅުންހުރި އެކި މަސްއޫލިއްޔަތުތައް އަދާކުރަން ޖެހޭހިނދު، ތިމާވެށީގެ ކަންކަން ހިންގައި ބެލެހެއްޓުން
ހަރުދަނާކުރަންޖެހެއެވެ. މިގޮތުން މޮނީޓަރު ކުރެވޭނެ ހަރުދަނާ ނިޒާމަކާ، ތަންފީޒީ އެކި އިދާރާތަކުގެ މެދުގައި މައުލޫމާތު ހިއްސާކުރެވޭނެ ނިޒާމުތައް ގާއިމުކުރުން މުހިންމެވެ. މި
ދިރާސީ ވޭދަނައަށް ބަލާއިރު، ތުނބަފުށީގެ ކޯސްޓަލް ސަރަހައްދަށް ބަދަލުގެނަސްފައިވަނީ 2011 ގެ ކުރިންނެވެ. ނަމަވެސް، ކަމާ ބެހޭ ތަންފީޒީ އިދާރާތަކަށް މިކަމާ ގުޅޭ މައުލޫމާތު
ލިބިފައެއްނެތެވެ. މިނިސްޓްރީ އޮފް ފިޝަރީސް އެންޑް އެގްރިކަލްޗަރއިން އީޕީއޭއާ މި މައުލޫމާތު ހިއްސާކޮށްފައެއްނުވެއެވެ. މި ވޭދަނައަށް ބަލާއިރު ގެއްލުން ލިބިފައިވާ މިންވަރު
ދެނެގަންނަ އެސެސްމެންޓް ހެދުމުގައާއި ކުށްތަކާ ދެކޮޅަށް އަޅާ ފިޔަވަޅުތައް ތަންފީޒުކުރުމުގައި ގޮންޖެހުންތައް އެބަހުއްޓެވެ. އަދި ކޯޓު މަރުހަލާއަށް ބަލާއިރު، މަދަނީ ކޯޓުގެ ފަނޑިޔާރު
ނިންމާފައިވަނީ ތުނބަފުށި ކުއްޔަށް ހިފާފައިވާ ފަރާތުން އެއްވެސް އުސޫލަކާއި ހިލާފުވެފައިވާކަން އީޕީއޭއަށް ސާފުކޮށްދެވިފައި ނުވާކަމަށެވެ.  މިކަމުން ފާހަގަކުރެވޭ އެއްކަމަކީ މިފަދަ
މައްސަލަތަކުގައި ޝާމިލުވާ ވިޔަފާރީގެ މަސްލަހަތުތައް ރައްކާތެރިކުރުމަށް ގާނޫނީ ތަޖުރިބާ ހޯދުމުގެ ތަނަވަސްކަން އެފަރާތްތަކުގައި ހުރިނަމަވެސް، އީޕީއޭގައި މިފަދަ މައްސަލަތަކާއި
ފުރިހަމަގޮތުުގައި ކުރިމަތިލެވޭވަރަށް ތިމާވެށްޓާއި ގުޅޭ ގާނޫނީ މާހިރުންނާއި ތަޖުރިބާ މަދުކަމެވެ. އަދި ތިމާވެށްޓާއި ގުޅުންހުރި މައްސަލަތައް ކޯޓުތަކުގައި މިފަހަކާ ޖެހެންދެން

ބަލާފައިނުވާތީ، މިފަދަ ކަންކަމާގުޅޭ ފުރިހަމަ މައުލޫމާތު ފަނޑިޔާރުންގެ ކިބައިގައި ނެތުމާއި އެފަދަ މައްސަލަތައް ފުރިހަމައަށް ފަހުމުނުވުމަކީ އެކަށީގެންވާކަމެކެވެ.    

